
Acлидa, квaнт механикасини тушунтириш учун бир нечта ғойри-табиий 

ностандарт ғоялар билан “суғорилган” бўлиш етарли ҳисобланади. Ғойри-табиий 

ностандарт ғоялар дейилишига сабаб шундан иборатки, улар классик физика 

ғояларига тўғри келмайди. Бизнинг дунѐқарашимиз бошқа ғоялар билан 

суғорилганлиги учун, бундай ғояларнинг ич-ичига кириб бориш анчагина қийиндир. 

Буни сабаби шундан иборатки, бирон бир фикр бизнинг билимимизга тўғри келмаса, 

онгимиз шундай фикрни рад этади. Бундай фикрни қабул қилиш учун онгимиз ва 

ақлимиз рад этиб бўлмайдиган далил-исботларни келтириш зарур бўлади. Aммo квaнт 

механикаси асосини ташкил қилган ғояларнинг кўз билан кўрадиган бевосита исботи 

мавжуд эмас ва катта эҳтимоллик билан бўлмайди ҳам. 

Ушбу фикрга кейинроқ тўхталиб ўтса бўлади. Квaнт ғоялари асосида 

микроскопик объект, яъни зарраларнинг хатти-ҳаракатларини тахмин қилиш 

имконини берувчи назария ишлаб чиқилган. Умуман олганда, бирор физик 

назариянинг асосий мақсади, унга мос келувчи объектларнинг хатти-ҳаракатларини 

тушунтириш ѐки олдиндан айтиб беришдан иборатдир. Агар бирор физик тажриба 

ўтказилган бўлса, унинг натижаларини тушунтириш ѐки олдиндан айтиб бериш керак 

бўлади. Бундан шундай хулоса келиб чиқадики, микрозарралар– aтoмлaр, протонлар, 

фотонлар ва ҳоказолар билан ўтказилган   тажриба натижалари классик физика ғоя ва 

тушунчаларига тўғри келмайди. 

Бошқача айтилса, юқорида айтиб ўтилган ва исботланмаган ғоялар асосида 

қурилган квант назария худди шу натижаларга тўлиқ мос бўлиб, уларни 

мавжудлигини исботлаб кўрсатади. Ҳозиргача олимлар тажриба ва квант назария 

ўртасидаги ягона қарама-қаршиликни ҳал этиб бера олмадилар. Демак, инсон онги 

квант ғояларга қарши бўлса ва улардан далилларни талаб қилса,   ана шу ғояларни 

қабул қилиш учун исботланмаган постулатлардан фойдаланиш зарур бўлади. 

Постулат дейилганда, далилсиз қабул қилинган ва ҳар қандай илмий назарияни ишлаб 

чиқиш учун асос бўлиб хизмат қиладиган таъкид тушунилади. Axир, классик физика 

постулатлари исботланмаган бўлса-да, инсон онги уларни тўғридан-тўғри қабул 

қилади. Бунинг сабаби нимадан иборат? Чунки биз классик механиканинг 

постулатлари, масалан, Ньютон ѐки импульс ва энергиянинг сақланиш қонунларини 

тўғри деб ҳисоблаймиз. Квант механикада ҳам унинг ғоялари, яъни постулатларини 

тўғри деб ҳисоблаш керак бўлади. Ундан эса, бундай постулатларни  бугунги кунда 

мавжуд бўлган физик кузатишларнинг изчил исботини кўрсатувчи ишчи модель 

сифатида қабул қилиш мумкин. 

Юқорида номлари келган ўша ғойро-табиий ғоялар квант постулатларининг 

асосини ташкил қилади. Шуни айтиш лозимки, ҳозир келтирилиб ўтиладиган 

постулатлар квант механикасига доир адабиѐтларда келтирилган постулатлардан 

уларга зид бўлмаса-да, бироз фарқ қилади. Уларнинг моҳияти бир хил бўлиб, бир-

биридан фақат шаклларининг турлича эканлиги билан фарқланади. 

Квант механикасининг нолинчи постулати қуйидагича таърифланади: асoсaн 

кўринмайдиган, аммо шунга қарамай кузатиладиган ҳодисаларга таъсир қиладиган 

нарсалар мавжуд. Ўз-ўзидан олинган ушбу ғояни умуман оригинал эмас дейиш 

мумкин. Аждодлар уни, эҳтимол, оловни кашф қилишдан аввал ўйлаб топишган 

бўлишлари мумкин. Маълумки, бу дунѐдан фарқ қилувчи буюк яратувчи Аллоҳ, 

фаришталар, иблис ва жин ҳамда бошқалардан ташкил топган дунѐ ҳам мавжуд. 

Буларнинг ҳеч қайси бирини оддий кўз билан кузатиб бўлмайди. Буюк яратувчи 

Аллоҳ Ерни ва унда яшовчи барча мавжудотларни, шунингдек, у бошқа дунѐ 

аъзолари бўлган  фаришталар, иблис ва жин ҳамда бошқаларни ҳам яратди. Аллоҳ 

бутун дунѐдаги рўй берадиган жараѐнларни, инсонлар ва ҳайвонот ҳамда ўсимлик 

оламини фаришталар, иблис ва жин ҳамда бошқаларни тўлиқ бошқаради. Инсоният 

ҳаѐтига иблис ва жинлар ҳам таъсир кўрсатади. Демак, квант механикасининг 

нолинчи постулати буюк яратувчи Аллоҳнинг мавжудлигини исботловчи 

далиллардан бири ҳисобланади. 

Квант механикасини тушунтиришда бир хил кўринишдаги эски схемалардан 

фойдаланса бўлади: кўринмайдиган дунѐ(квант борлиқ) мавжуд ва унинг таниш ва 

кузатилиши мумкин бўлган дунѐ(классик борлиқ)га таъсири бор. Бундан келиб 

чиққан ҳолда айтиш мумкинки, фақат қонунлари бошқача бўлган квант борлиқ ҳам 

“автоматик равишда” ишлайди деб тахмин қилиш мумкин. 

Hолинчи постулат ҳaқида қуйидаги фикрни айтса бўлади. Бу постулатнинг 

мазмунида квант борлиқда ҳеч нарсани кўриб ва ўлчаб бўлмайди. Бошқача қилиб 

айтилса, квант борлиқнинг хусусиятлари тўғрисидаги тахминларни бевосита 

текшириб бўлмайди. Kвaнт ғояларни ўрганишга тўғридан-тўғри далил-ҳужжат йўқ 

дейилганда шу нарса кўзда тутилган эди. Шу сабабли физика фанида квaнт 

механикасининг турли хил тўғри талқинлари мавжуд. Tурли хил талқин дейилганда, 

уларнинг ҳар бири квант борлиқнинг хусусиятларини алоҳида ўзига хос тарзда 

талқин қилиш маъносини тушуниш лозим бўлади. Тўғри талқин деганда 

кузатиладиган физик ҳодисаларга зид келмайдиган талқин тушунилади. 

Хулоса ўрнида шуни айтиш мумкинки, квант механикасининг адабиѐтларда 

деярли келтирилмайдиган нолинчи постулати квант механикаси ва ҳозирги дунѐ 

тузилишини ўрганишда катта аҳамият касб этаркан дейилса муболоға бўлмайди. 

